
Inatsisartut  suleriaasianni  §  37  naapertorlugu  Naalakkersuisunut  apeqqut  imaattoq  matumuuna 
saqqummiuppara:

Naalakkersuisunut Apeqqut: 
1. Ernereernerup kingorna sulinngiffeqartarneq pillugu inatsisartut inatsisaat 2009-

imeersoq  angajoqqaanngortunit  qanoq  tiguneqarsimanersoq  pillugu 
Naalakkersuisut qanoq nalunaarutissaqarpat?

2. Ataatanngortut ernereernerup kingorna sulinngiffeqartarneq pillugu inatsisartut 
inatsisaannut  ernereernerup  kingorna  sulinngiffeqartarnerup 
aaqqissuussaaneranut  qanoq  annertutigisumik  peqataatiginersut  pillugit 
Naalakkersuisut qanoq nalunaarutissaqarpat?

3. Ernereernerup  kingorna  sulinngiffeqartarnerup  allatut 
aaqqissuunneqarsinnaaneranut  Naalakkersuisut  pilersaaruteqarpat, 
taamaassappallu pilersaarutit taakku suuppat?

4. Ernereernerup  kingorna  sulinngiffeqartarnerup  aaqqissuussaaneranut 
atuutsinneqarneranullu  misilittakkat  pitsaasut  pitsaanngittullu  pillugit 
Naalakkersuisut qanoq nalunaarutissaqarpat?

5. Ukiuni  aggersuni  ernereernerup  kingorna  angajoqqaanngortussanut 
oqinnerusumik  aaqqissussisoqassamaarneranik  Naalakkersuisut 
pilersaaruteqarpat?

 (Aleqa Hammond, Siumut)

Tunngavilersuut

Siumumi  pingaartilluinnarparput  ilaqutariit  meerartallit  meerataaqqammisullu  inuniarnerini 
pitsaasumik atugassaqartsitinissaq aammalu aqqutissiuussinissaq.

Ernereernerup  kingorna  sulinngiffeqartarneq  pillugu  inatsisartut  inatsisaata  2009-imeersup 
allannguutaa  Siumumiit  neriulluarfiginaqaaq  aqqutissiuusseqataaqqunaqalunilu  ilaqutariit 
toqqissisimasumik  aammalu  ataatsimoorluarfissaqartinneqartumik 
tunngavileeqataasimanissaannut.  Ernereernerup  kingorna  sulinngiffeqartarneq  pillugu 
malittarisassat  meeraaqqap  nunarsuarmut  tikilluaqqusaalluarnissaanik 
piffissaqarluarfiginissaanullu aamma siunertaqarmat.

Kissaatigaara apeqquteqaatikka ullut suliffiusut qulit iluanni akineqareersimanissaat.

